
OʻZBEKISTON RESPUBLIKASI TIJORAT 
BANKLARIDA BIZNES EKOTIZIMINI 
TAKOMILLASHTIRISHNING NAZARIY 
ASOSLARI
Shoymardonov Orziqul Joʻra oʻgʻli
TDIU, PhD. 

Annotatsiya: Maqolada Oʻzbekiston Respublikasidagi tijorat banklari biznes ekotizimini takomillashtirishning nazariy 
asoslari tahlil qilinib, ularning samaradorligini oshirish va rivojlantirish istiqbollari yoritilgan. Tadqiqot davomida iqtisodiy 
munosabatlar va globallashuv jarayonlari sharoitida tijorat banklarining raqamli platformalari va ekotizimlari faoliyatini 
kengaytirish, moliyaviy xizmatlarda inson omilini kamaytirish, telekommunikatsiya va internet orqali xizmat ko‘rsatishni 
rivojlantirish muhimligi asoslab berilgan. Shuningdek, katta hajmdagi raqamli ma’lumotlarni boshqarish, mijozlarga xizmat 
ko‘rsatishni robotlashtirish, masofaviy bank xizmatlarini rivojlantirish, biometrik texnologiyalar bilan bog‘liq muammolar va 
ularni bartaraf etish bo‘yicha amaliy tavsiyalar keltirilgan.

Kalit soʻzlar: Tijorat banklari, bank ekotizimi, raqamli platforma, moliyaviy xizmatlar, Big Data, bulutli texnologiyalar, 
biometrik texnologiyalar, masofaviy bank xizmatlari.
Abstract: This article analyzes the theoretical foundations of improving the business ecosystem of commercial banks in the 
Republic of Uzbekistan and explores the prospects for enhancing their efficiency and development. The study justifies the 
importance of expanding digital platforms and ecosystems of banks under the conditions of evolving economic relations 
and globalization, reducing the human factor's influence in the provision of financial services, and developing services via 
telecommunications and the Internet. The paper also presents practical recommendations for managing large volumes 
of digital data, robotizing customer services, developing remote banking services, addressing issues related to biometric 
technologies, and proposing solutions for their mitigation.

Key words: commercial banks, banking ecosystem, digital platform, financial services, Big Data, cloud technologies, 
biometric technologies, remote banking services.
Аннотация: В статье анализируются теоретические основы совершенствования бизнес-экосистемы коммерческих 
банков Республики Узбекистан, а также рассматриваются перспективы повышения их эффективности и развития. 
В ходе исследования обоснована необходимость расширения деятельности цифровых платформ и экосистем 
банков в условиях изменения экономических отношений и глобализации, снижения влияния человеческого 
фактора в предоставлении финансовых услуг, развития обслуживания через телекоммуникационные каналы и 
интернет. Представлены практические рекомендации по управлению большими объемами цифровых данных, 
роботизации обслуживания клиентов, развитию дистанционных банковских услуг и решению проблем, связанных 
с биометрическими технологиями.

Ключевые слова: коммерческие банки, банковская экосистема, цифровая платформа, финансовые услуги, Big 
Data, облачные технологии, биометрические технологии, дистанционное банковское обслуживание.

K I R I S H
O‘zbekistonda an’anaviy to‘lov usullaridan foydalanish jarayonlari hanuzgacha davom etayotganligi hamda 

ushbu jarayon ko‘p bosqichlardan iborat ekanligi natijasida to‘lov tizimida noqulayliklar kuzatilmoqda. Mustaqil 
bank tizimiga ega bo‘lgandan boshlab, tijorat banklari to‘lov tizimlarida eng so‘nggi texnologiyalarni qo‘llash 
orqali to‘lov jarayonini samarali, xavfsiz va shu bilan birga tez, arzon va sodda qilishga harakat qilmoqda. 
Shu sababli zamonaviy banklar va to‘lov xizmatlari raqobatbardosh to‘lovlar sohasida o‘z mijozlarining 
so‘nggi talablarini qanoatlantirish uchun yangi imkoniyatlar yaratish ustida izlanishlar olib bormoqda. 
Respublikada «bank tizimiga zamonaviy servis yechimlari asosida axborot texnologiyalarini, moliyaviy 
texnologiyalarni keng joriy etish, axborot xavfsizligini lozim darajada ta’minlash, shuningdek, moliyaviy 
xizmatlar ko‘rsatishda inson omili ta’sirini kamaytirish bo‘yicha tezkor chora-tadbirlar ko‘rish talab etilmoqda» 

 kabi vazifalar belgilab berilgan. Banklarda axborot texnologiyalari mahsulotlari, aktivlar va passivlarni 
boshqarish, mijozlar bilan aloqa qilish bo‘yicha eng zamonaviy usullarni joriy qilish tizimini ilmiy jihatdan asoslab 
berish dolzarb hisoblanadi.

Banklarning eng muhim vazifalari – pul aylanmasi va kapital aylanmasini uzluksiz ta’minlash, milliy 
iqtisodiyotning jamg‘armalarini to‘plash uchun mablag‘larni investitsiyalash imkoniyatlarini taqdim etishdir. 
Zamonaviy iqtisodiyotda ekotizim biznes modellari keng tarqalmoqda, ularning salohiyati moliya institutlari 
tomonidan tobora ko‘proq tushunilmoqda.

M A V Z U G A  D O I R  A D A B I Y O T L A R  S H A R H I
Bank biznesi ekotizimlarining asosiy maqsadlaridan biri – mijozlar tajribasini yaxshilashdir. Ular mijozlarga 

yagona platforma orqali keng ko‘lamli moliyaviy xizmatlardan foydalanish imkoniyatini taqdim etadi. Bunga 
onlayn-banking, mobil ilovalar, to‘lov tizimlari va boshqa vositalar kiradi.

Bank biznesi ekotizimlari – bu moliyaviy xizmatlar ko‘rsatish uchun birgalikda ishlaydigan o‘zaro bog‘liq 
tashkilotlar, xizmatlar va texnologiyalar tarmog‘idir. Ular mijozlar uchun innovatsion va samarali yechimlarni 
yaratish maqsadida banklar, moliya institutlari, texnologiya provayderlari hamda bozorning boshqa 
ishtirokchilarini birlashtiradi.

Bugungi kunda ko‘plab olimlar va tadqiqotchilar tijorat banklarining biznes ekotizimi bo‘yicha ilmiy tadqiqotlar 
olib borganlar. Jumladan, gollandiyalik iqtisodchi olima Marta Szymanowska bank ekotizimlarining turli jihatlarini, 
jumladan, moliyaviy innovatsiyalarning ta’siri va banklarning iqtisodiyotdagi rolini o‘rganib chiqqan. 

Turli tadqiqotlar natijalari shuni ko‘rsatadiki, global tendensiyalardan biri bo‘lgan bank ekotizimi klassik 
ma’noda mijozlar va xizmat ko‘rsatuvchi provayderlarning moliyaviy va moliyaviy bo‘lmagan ehtiyojlarini 
qondirish uchun birlashtirilgan, turli xil xizmatlarga ega bo‘lgan bir yoki bir nechta raqamli platformalarga 
asoslangan integratsiyalashgan biznesni olib borish usulidir.

R.K. Nurmuxametov, L.N. Voskresenskaya va Ye.B. Myasnikova fikrlariga ko‘ra, bank ekotizimlarining 
shakllanishiga yordam beruvchi asosiy omillar – yangi raqamli texnologiyalarni joriy etish va bank biznesida 
raqobatning o‘sishi bo‘lib, ularning asosiy tarkibiy qismlari yagona raqamli platforma, mijozlarga yo‘naltirilgan 
biznes va sheriklik shakllari hisoblanadi.

Tijorat banklarining tranzaksion xarajatlarni kamaytirish va xizmat ko‘rsatish tezligini oshirish istagi, 
ularning narxi xizmat ko‘rsatishning barcha sohalarida moliya institutlari bilan uzluksiz hamkorlik qilish istagi 
asosida mijozlar tajribasining o‘zgarishi banklarning biznes modellarining yangilanishiga, shuningdek, moliyaviy 
xizmatlar zanjiri elementlarining o‘zgarishiga olib kelmoqda.

Ekotizim biznes modelining shakllanishini J.A. Shumpeter konsepsiyasiga ko‘ra: ekotizim texnik, 
kommunikatsiya va moliyaviy texnologiyalarning maxsus kombinatsiyasi tufayli shakllanadi. Ular birgalikda 
biznesni tashkil etishning alohida holatini tashkil qiladi va biznesni tashkil etishning innovatsion shakli sifatida 
qaralishi mumkin.

N. Allen Berger esa bank ekotizimidagi banklar o‘rtasidagi raqobat, samaradorlik va xatarlarni boshqarish 
yuzasidan ilmiy izlanishlar olib borgan. Xaver Freixas esa bank nazariyasi va moliyaviy barqarorlik, shu 
jumladan, banklarni tartibga solish va bank ekotizimlaridagi tizimli tavakkalchilik kabi mavzular bo‘yicha olib 
borgan ishlari bilan mashhurdir.

Tijorat banklarining biznes ekotizimi, qoida tariqasida, iste’molchiga turli xil mahsulotlar va xizmatlar 
ko‘rsatiladigan bir nechta platforma tashkilotlari – xizmatlar kombinatsiyasidan iboratdir.

Ekotizimlarni moliyaviy va bank xizmatlari bozorida raqobatbardoshlikni oshirishning yangi vositasi sifatida 
tahlil qilishda, «ekotizim» atamasini ilmiy nuqtai nazardan, uning tuzilishi va turli xususiyatlariga ko‘ra mohiyatini 
anglash muhimdir. Shunday qilib, hozirgi vaqtda ilmiy asarlarda ekotizim mohiyatining bir qancha ta’riflari 
mavjud bo‘lib, ular birinchi navbatda kompaniyalarning yo‘nalishi, maqsadlari va ularni o‘rganish burchagi bilan 
farqlanadi.

T A D Q I Q O T  M E T O D O L O G I YA S I
Ilmiy maqolani yozish jarayonida abstraktsiyalash, guruhlash, qiyoslash, retrospektiv va istiqbolli tahlil, 

empirik tahlil hamda boshqa ilmiy tadqiqot usullaridan foydalanildi. Maqolada, ayniqsa, qiyosiy taqqoslash 
usulidan keng foydalanilib, jahon amaliyotida tijorat banklarining biznes ekotizimi, qoida tariqasida, iste’molchiga 
turli xil mahsulotlar va xizmatlar ko‘rsatiladigan bir nechta platforma tashkilotlari va xizmatlari samaradorligini 
oshirishda qo‘llanilishi, mamlakatimizdagi mavjud nazariy asoslar bilan solishtirildi. Natijada, tijorat banklarining 
biznes ekotizimini takomillashtirish bo‘yicha tegishli xulosalar va amaliy tavsiyalar ishlab chiqildi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, aprel.  № 4-son.

https://yashil-iqtisodiyot-taraqqiyot.uz1946

T A H L I L  V A  N A T I J A L A R
Bugungi kunda bank biznesiga raqamli texnologiyalarni joriy etish, uni o‘zgartirish va mijozlarga xizmat 

ko‘rsatish turlarini takomillashtirish masalalariga alohida e’tibor berilmoqda. Ko‘pgina mualliflar banklar uchun 
biznes ekotizimlarni yaratishning ahamiyati, ularning afzalliklari, shuningdek, moliya bozorining rivojlanishiga 
ta’siri haqida fikr bildirmoqdalar. Xususan, bank biznesi atrofida ekotizimlarni tashkil etish zarurligi, ularning 
banklar uchun xususiyatlari va afzalliklari, bank biznesini tubdan ko‘rib chiqish, ekotizimda ishlash sharoitida 
uning biznes modelini o‘zgartirish masalalariga alohida e’tibor qaratilayotgan bo‘lsa-da, banklar uchun biznes 
ekotizimlarida duch kelinadigan muammolar hali to‘liq o‘rganilmagan.

Shunday qilib, tijorat banklari biznes ekotizimlarining rivojlanishi mijozlar guruhlari uchun qiymat taklifini 
yaratish modeliga asoslangan xo‘jalik yurituvchi subyektlarning rivojlanishiga tizimli yondashuv ekanligini 
ko‘rsatmoqda. Ushbu yondashuv maqsadli bozorlarni egallash imkoniyatiga ega bo‘lgan kuchli raqobatdosh 
ustunlikni shakllantirishga yordam beradi. Bugungi kunda tijorat banklari biznes ekotizimini yaratish va uni 
rivojlantirish uchun tizimli, puxta o‘ylangan, bosqichma-bosqich dasturni shakllantirish zarur.

Yuqorida keltirilgan fikrlarni inobatga olgan holda, birinchi navbatda banklar tomonidan biznes ekotizimlarni 
takomillashtirishning zarurligi va istiqbollarini rivojlantirishning maqbul yo‘llarini amaliyotga joriy etish lozimligini 
ko‘rishimiz mumkin. Ushbu jarayonda ekotizimlar biznes modellari sifatida endigina rivojlana boshlaganligi 
va ushbu biznes modeli bank ekotizimlarining ma’nolarini ro‘yobga chiqarish uchun qo‘shimcha imtiyozlar 
imkoniyatlarini o‘rganish bugungi kundagi dolzarb masalalardan biri ekanligini ko‘rishimiz mumkin. Biroq, 
iqtisodiy faoliyatning boshqa modellari bilan bir nechta o‘xshashliklarga qaramay, bank biznes ekotizimlari deb 
ataladigan narsa shunchaki sheriklik va hamkorlikning rivojlangan shakli emas. Raqamlashtirish sharoitida ular 
mustaqil ma’noga ega bo‘lib, tashqi va ichki muhitda yangi raqobat sharoitlarini shakllantiradi. Bu tizimni tashkil 
etuvchi va uni haqiqiy, bozorga mos hamda raqobatbardosh qiladigan maxsus texnologiyalar, raqamli platforma 
munosabatlarini amalga oshirish, hamkorlikdagi sherikliklarning keng tarqalishi va moliyaviy munosabatlarning 
mavjudligi bilan belgilanadi.

Bank biznesi ekotizimining mazmuni va mohiyatini tushunish moliya sanoatining murakkabliklarini 
boshqarish, asosli qarorlar qabul qilish va keng iqtisodiyot doirasida bank sektorining barqarorligi hamda 
o‘sishini ta’minlash uchun juda muhimdir. Aynan tijorat banklari bank biznesi ekotizimidagi asosiy subyektlardir. 
Ular jismoniy shaxslarga ham, korxonalarga ham turli xil xizmatlarni taklif qilib, moliya sanoatining asosi bo‘lib 
xizmat qiladi. Agar rivojlangan mamlakatlarda biznes ekotizimlarining rivojlanishi odatda yuqori texnologiyali 
kompaniyalar (BigTech) bilan bog‘liq bo‘lsa, mamlakatimizda esa ularni yaratish turli xil, ya’ni ko‘pincha bir-
biriga bog‘liq bo‘lmagan tarmoqlar va hududlarning bizneslarini birlashtirgan taniqli brendga ega bo‘lgan tizim 
shakllantiruvchi banklar asosida boshlanadi.

Tijorat banklari biznes ekotizimining shakllanishi va rivojlanishiga ta’sir qiluvchi omillar 1-rasmda keltirilgan.

1 – rasm. Tijorat banklari biznes ekotizimining shakllanishi va rivojlanishiga ta’sir qiluvchi omillar1

1	  Муаллиф ишланмаси.

Mamlakatdagi eng yirik banklar ekotizimlarni yaratish uchun eng munosib poydevor hisoblanadi, chunki 
ular keng mijozlarga ega, maksimal foyda olish uchun zamonaviy biznes haqiqatlariga moslashishga tayyor va 
mijozlar haqida batafsil ma’lumotlarga ega.

Mamlakatimizdagi yuqori texnologiyali tijorat banklarining raqamli platformalari va ekotizimlari (foydalanuvchi 
identifikatori, shaxsiylashtirilgan takliflar, aqlli qurilmalar va robotli ilovalar) raqobatbardoshlikning asosiy omillari 
hisoblanadi. Mikro darajadagi raqamlashtirishga va makro darajadagi bozorlarni sifat jihatidan o‘zgartirishga 
sezilarli ta’sir ko‘rsatadigan amaliy raqamli texnologiyalarni rivojlantirish doirasidagi yechimlar tijorat banklari 
uchun alohida ahamiyatga ega. Ekotizim integratsiyasi milliy loyiha yo‘nalishlarini amalga oshirishda va muhim 
texnologiyalarni jadal almashtirishda biznesning yetarli darajada qiziqishi muammosini hal qilishning potensial 
yechimi bo‘lib xizmat qiladi.

Raqamli ekotizimning «eskrou» tizimi funksiyalarini bajarishi munosabati bilan bitta shaxsiy hisobvaraqdan 
hisob-kitoblar va to‘lovlar hamda tomonlarning shartnoma majburiyatlari kafolatini ta’minlash imkonini beradi. 
2024-yil 1-yanvarga qadar raqamli ekotizimga integratsiyalashgan elektron tijorat platformalari operatorlari 
uchun foyda solig‘i stavkasi 50 foizga kamaytiriladi.

Shuningdek, milliy iqtisodiyotni raqamlashtirishni rivojlantirishning huquqiy asosi ham takomillashtirilib 
borilmoqda. Jumladan, O‘zbekiston Respublikasi Prezidentining 2020-yil 5-oktyabrdagi «Raqamli O‘zbekiston 
– 2030» strategiyasini tasdiqlash va uni samarali amalga oshirish chora-tadbirlari to‘g‘risida»gi PF-6079–son2 
Farmoni asosida «mijozlarni masofadan turib identifikatsiya (lifeness check) qilishga ruxsat berildi. Natijada, 
bankka kelmasdan, hech qanday shartnomaga imzo chekmasdan turib, bank xizmatlari va mahsulotlaridan 
foydalanish imkoniyati yaratildi». Ushbu tizim mijozlarga kelgusida qulayliklar beradi.

O‘zbekiston Respublikasi Prezidentining 2021-yil 17-noyabrdagi «Elektron tijorat ma’murchiligini 
takomillashtirish va uni yanada rivojlantirish uchun qulay sharoitlar yaratish to‘g‘risida»gi3 PQ-14–sonli Qarori 
imzolandi. Mazkur qarorga ko‘ra, 2022-yil 1-iyuldan boshlab elektron tijorat bo‘yicha «Ochiq raqamli ekotizimi»4 
axborot tizimlari majmuasi ishga tushirildi. Endi Investitsiyalar va tashqi savdo vazirligi huzuridagi Elektron 
kooperatsiya portali markazi o‘rniga Investitsiyalar va tashqi savdo vazirligi qoshidagi Raqamli transformatsiya 
markazi tashkil etildi.

Mazkur markaz quyidagi vazifalarni amalga oshiradi:
• raqamli ekotizimni shakllantirish va uning operatori funksiyalarini bajarish;
• elektron tijorat platformalariga o‘zining mijozlar bazasidan teng foydalanishi hamda ularga xizmatlar 

ko‘rsatishi uchun sharoitlar yaratish.
O‘zbekiston startaplari ularning rivojlanishini qo‘llab-quvvatlaydigan yoki to‘sqinlik qiladigan ekotizimda 

rivojlanadi. Ushbu ekotizim ko‘plab milliy elementlarni o‘z ichiga oladi, ammo mintaqaviy va xalqaro omillar 
ham muhimdir, ayniqsa, iqtisodiyot tobora ochiq va globallashib bormoqda. Moliya va malakali kadrlarga, shu 
jumladan, texnologik mutaxassislar va tadbirkorlarga kirish ekotizimning muhim qismidir.

 

1.5 – rasm. Tijorat banklari raqamli biznes ekotizimning tashkiliy tuzilishi5

2	  https://lex.uz/docs/5030957 Ўзбекистон Республикаси Президентининг Фармони, 05.10.2020 й ПФ-6079-с.
3	  https://lex.uz/docs/5732739 Ўзбекистон Республикаси Президентининг қарори, 17.11.2021 й. ПҚ-14-сон
4	  https://lex.uz/docs/5732739 Ўзбекистон Республикаси Президентининг қарори, 17.11.2021 й. ПҚ-14-сон
5	  Муаллиф ишланмаси.

Ekotizimga kirish foydalanuvchilarni shaxsiy hisobda ro‘yxatdan o‘tkazish bilan boshlanadi. Bu ochiq 
portaldagi dasturlar va loyihalar natijalarini hisobga olish hamda iste’molchilarni aniqlash uchun raqamli xizmat 
bilan ifodalanadi. Tizimning barcha ishtirokchilari (foydalanuvchilar va tijorat banklari) ma’lumotlari yagona 
ma’lumotlar omborida saqlanadi.

Foydalanuvchi umumiy tizimdan kerakli xizmatlarni tanlash imkoniyatiga ega bo‘lib, bu qulaylik va ochiqlikni 
ta’minlaydi. Tizimga birlashtirilgan muassasalar tashkiliy va operatsion tizimlarni hisobga olgan holda ishlaydi, 
ularning faoliyati dasturiy ta’minot bilan jihozlangan bo‘lib, bu xarajatlarni kamaytiradi va xizmatlar sifatini 
yaxshilaydi.

Yagona tartibga soluvchi ma’lumotnoma tizimini ishlab chiqish, tematik ma’lumotlar registrlariga kirishni 
ta’minlash, bilim almashish ijtimoiy va davlat institutlari samaradorligiga ijobiy ta’sir ko‘rsatmoqda. Ekotizim 
muammolarni o‘z vaqtida aniqlash, boshqaruv qarorlarini qabul qilish, biznes jarayonlarini rivojlantirish va 
vazifalarni topshirish uchun to‘planishi va tahlil qilinishi mumkin bo‘lgan ma’lumotlarni saqlaydi. Fayllarni saqlash 
yuqori darajadagi tashkilotlar tomonidan monitoring va tahlil qilish uchun loyiha guruhlarining hisobotlarini 
to‘playdi. Ekotizim uchun minimal modullar to‘plami operatsion jarayonlar ko‘lami va tizim foydalanuvchilari 
soniga qarab kengaytirilishi mumkin. Bundan tashqari, ijtimoiy-davlat institutlari uchun barcha biznes 
jarayonlarini tartibga solish va avtomatlashtirish modeli yaratilgan bo‘lib, bu ularning xulq-atvor strategiyasini 
belgilaydi. Raqamli ekotizim tarkibiy tuzilishi bilan belgilanadigan yuqori ixtisoslashgan xizmatlarni birlashtirish 
imkonini beradi. Ekotizimning uzluksiz ishlashini ta’minlash uchun davriy investitsiyalar talab qilinadi, bu yerda 
to‘lov muddati dasturlar va loyihalar doirasiga qarab o‘zgaradi.

Yaxshi raqamli infratuzilma va qo‘llab-quvvatlovchi hukumat siyosati ham juda muhimdir. Startaplar o‘z 
tovarlari va xizmatlari bozorlari katta va faol bo‘lganda yaxshi rivojlanadi.

X U L O S A  V A  T A K L I F L A R
Umuman olganda, tijorat banklari biznes ekotizimlarining rivojlanishi bank sektorining samaradorligi va 

raqobatbardoshligini oshirishga, shuningdek, mijozlar tajribasini yaxshilashga qaratilgan. Tijorat banklaridagi 
masofaviy bank xizmatlarining keng ko‘lamli rivojlanishi esa jismoniy va yuridik shaxslar uchun ma’lum darajada 
qulayliklar yaratilishiga sabab bo‘ldi. Bu esa banklarga o‘zgaruvchan bozor talablariga moslashishga va moliya 
sektorining raqamli transformatsiyasida yetakchi bo‘lishga imkon bermoqda.

Amalga oshirilgan izlanishlar shuni ko‘rsatadiki, global tendensiyalardan biri bo‘lgan bank ekotizimi klassik 
ma’noda mijozlar va xizmat ko‘rsatuvchi provayderlarning moliyaviy va moliyaviy bo‘lmagan ehtiyojlarini 
qondirish uchun birlashtirilgan, turli xil xizmatlarga ega bo‘lgan bir yoki bir nechta raqamli platformalarga 
asoslangan integratsiyalashgan biznesni olib borish usulidir.

Ko‘pgina mamlakatlar iqtisodiyotida ekotizimlarning o‘sib borayotgan ta’siri butun dunyo bo‘ylab tijorat 
banklarining e’tiborini tortmoqda. Qoida tariqasida, tartibga solish zarurati shaxsiy ma’lumotlarni himoya qilish, 
joylashtirilgan tarkibning mazmuni, monetizatsiya qilingan ma’lumotlarga teng kirish, monopoliyaga qarshi 
qonunchilikka rioya qilish, shuningdek, kompaniyalar va umuman iqtisodiyotning moliyaviy barqarorligini 
nazorat qilish zarurati bilan bog‘liqdir.

Bugungi kunda masofaviy bank xizmatlari bilan kiberxavfsizlikni integratsiyalash va bank biznes 
ekotizimining ommabopligini oshirish foydalanuvchi mijozlar ishonchini yanada mustahkamlashga xizmat qiladi.

